PROTOKOLOA
New Yorken, 2006ko abenduaren 13an egindako Gaigabetasunen bat duten Pertsonen Aldeko Konbentzioaren Aukerako Protokoloaren berrespen 6996 INSTRUMENTUA.

Honenbestez,  2007ko marxoaren 30ean Espainiako guztiahaldunak, horretarako era on eta beharrezkoan izendatuak, New Yorken sinatu zuen Gaigabetasunen bat duten pertsonen Aldeko Aukerako Protokoloa, New Yorken egina 2006ko abenduaren 13an, 
Protokoloaren 18 artikuluak ikusi eta aztertuak, 
Gorte Nagusiek Konstituzioaren 94.1 artikuluan aurrikusitako baimena emana, Bertan xedatutakoa onartu eta berretsi dut, eta bere alde guztietan  zehatz gorde eta bete egingo dudala eta gorde eta betearaziko dudala agindu dut, eta helburu horretarako balioespen eta sendotze handiagorako, AGINDU DUT NIK sinatutako Berreste Instrumentu hau igortzea, azpian sinatuko duen Atzerri eta Kooperazio Ministroak behar bezala zigilatutaeta berronetsita.
Madrilen emana 2007ko azaroaren 23an

GAIGABETASUNEN BAT DUTEN PERTSONEN ESKUBIDEEI BURUZKO KONBENTZIOAREN AUKERAKO  PROTOKOLOA

Estatu Parte-hartzaileek Protokolo honetan jarraikoa adostu dute: 

1. artikulua
1. Protokolo honetan parte hartzen duen Estatu Parte-hartzaile orok (“Estatu Parte-hartzaile”) berretsi egiten du Gaigabetasunen bat duten Pertsonen Eskubideen Aldeko Batzordeak (“Batzorde”) dituen ahalmenak bere jurisdikzioarilotuta dauden pertsonek edo pertsona taldeek aurkezten dituzten komunikazioak jaso eta kontutan hartzeko, pertsona edo pertsona talde horiek edo euren izenean aurkeztutako komunikazio horietan  Estatu Parte-hartzaile batek Konbentzio honen edozein xedapen urrratu eta biktima direla adierazten dutelarik.

2. Artikulua
Batzordeak onartezina iritziko dio komunikazio bati, jarraiko kasu hauetan: 

a) Anonimoa denean.
b) Komunikazio bat aurkezteko eskubidearen gehiegizko erabilera dagoenean edo Konbentzioaren xedapenekin bateraezina denean.

c) Batzordeak ordurako aztertuta duen gai bati dagokionean edo beste nazioarteko azterketa edo prozeduraren arabera aztertuta edo aztertzeko bidean dagoenean. 
d) Erabilgarriak diren barruko errekurtso guztiak agortu ez direnean, errekurtso horiek arrazoirik gabe luzatu edo haien bitartez konponketa eraginkorrik lortu ezean. 

e) Argi eta garbi funsgabea edo behar bezala oinarritu gabe dagoenean, edo
f) Komunikazioaren xede diren gertaerak Protokolo hau interesatutako Estatu Parte-hartzailearentzat indarrean jarri zen data baino lehenagokoak izango balira, data horren ondoren gertaerak errepikatzen jarraitu ezean. 
3. Artikulua
Protokolo honen 2. artikuluan xedatutakoaren kalterik gabe, Batzordeak Estatu Parte-hartzaileari jakinaraziko dio, konfidentzialki, Protokolo honen araberako edozein komunikazio. Sei hilabeteko epean Estatu Parte-hartzaile horrek Batzordeari idatziz aurkeztuko dizkio gaia argitzeko azalpen edo deklarazioak, adieraziko dutenak Estatu parte-hartzaileak hartuko dituen zuzentzeko neurriak, hauek egongo balira.

4 Artikulua.
1. Komunikazio bat jaso eta honen funtsari buruzko ondorioetara heldu baino lehen, Batzordeak interesatutako Estatu Parte-hartzaileari igorri ahal izango dio edozein momentutan premiaz aztertzeko behin behineko beharrezko neurriak har ditzan eskaera bat, balizko bortxakeriaren biktimak edo biktimek  kalte konponezinak jaso ez ditzaten. 

2. Batzordeak bere gaitasun diskrezionalak gauzatzeak, artikulu honen 1. pasartea betez, ez dakar onarpenari edo komunikazioaren funtsari buruzko epairik.

5. Artikulua.

Batzordeak sesio pribatuetan aztertuko ditu Protokolo hau betez jasotako komunikazioak. Komunikazio bat aztertu ondoren Batzordeak bere iradokizun eta gomendioak, baleude, interesatutako Estatu Parte-hartzaileari eta komunikatzaileari helaraziko dizkie.

6. Artikulua.

1. Batzordeak Estatu Parte-hartzaile batek Konbentzio honetan biltzen diren giza eskubideak urratu dituela erakusten duen informazio fidagarria jasotzen badu, Batzordeak Estatu Parte-hartzaileari informazioaren azterketan laguntzea eskatuko dio eta, horretarako, informazio horren gaineko oharrak aurkeztea. 

2. Interesatutako Estatu Parte-hartzaileak aurkeztu dituen oharrak eta bere esku dagoen informazio fidagarri guztia kontutan harturik, Batzordeak bere kideetako bati edo gehiagori ikerketa bat aurrera eramateko eta premiazko txosten bat Batzordeari aurkezteko ardura emango die. Eta arrazoizkoa denean eta Estatu Parte-hartzailearen baimenarekin, ikerketan zehar lurraldera bisita bat egin ahal izango da.

3. Ikerketaren baldintzak aztertu ondoren, Batzordeak interesatutako Estatu Parte-hartzaileari transmitituko dizkio, egokiak derizkion ohar eta gomendioekin batera.

4. Ikerketaren ondorioak eta Batzordeak igorritako ohar eta gomendioak jaso eta sei hilabeteko epean, interesatutako Estatu Parte-hartzaileak bere oharrak aurkeztuko dizkio Batzordeari.

5. Ikerketa konfidentziala izango da eta bere etapa guztietan Estatu Parte-hartzailearen laguntza eskatuko da.

7. Artikulua

1. Batzordeak interesatutako Estatu Parte-hartzaileari eskatu ahal izango dio Konbentzioaren 35. artikuluaren arabera aurkeztu behar duen txostenean Protokolo honen 6. artikuluaren arabera egindako ikerketari erantzuteko hartuko luketen edozein neurriri buruzko zehaztasun sar dezan.

2. 6. artikuluaren 4. pasartean aipatutako sei hilabeteko epea igarota, Batzordeak, beharrezkoa balitz, interesatutako Estatu Parte-hartzaileari eskatuko dio ikerketaren ondoriotzat hartutako edozein neurriz informatzeko.
8. Artikulua.

Estatu Parte-hartzaile guztiek Protokolo hau sinatu edo berresteko orduan, edo berari atxikitzeko orduan, adierazi ahal izango dute ez dutela 6. eta 7. artikuluetan ezarritako Batzordearen ahalmena onartzen.

9. Artikulua.

Nazio Batuen Idazkari Nagusia izango da Protokolo honen gordailuzaina.

10. Artikulua

Protokolo hau Konbentzioaren izenpetzaile diren estatu eta integraziorako eskualde erakunde guztiek sinatu ahal izateko zabalik egongo da Nazio Batuen Egoitzan, New Yorken, 2007ko marxoaren 30etik aurrera.

11. Artikulua
Konbentzioa berretsi duten edo berari atxikitu diren Protokolo honen Estatu Parte-hartzaile izenpetzaileen berrespenaren mende egongo da Protokolo hau. Konbentzioa ofizialki baieztatu duten edo berari atxikitu zaizkion Protokolo honen izenpetzaile diren integraziorako eskualde erakundeen mende egongo da Protokolo hau. Protokolo hau Konbentzioa berretsi, ofizialki baieztatu, berari atxikitu eta Protokolo hau sinatu ez duen edozein Estatu edo integraziorako eskualde erakunderi irekita egongo da.
12. Artikulua

1. “Integrazio eskualde erakunde”-tzat ulertuko da Estatu burujabe batzuek eskualde jakin batean erakunde bat osatzen dutenean eta Estatu kide horiek Konbentzio honek zuzentzen dituen gaiei buruzko eskumenak erakunde horri transferitu dizkietenean. Erakunde horiek euren konfirmazio ofizialeko edo atxikimendu instrumentuetan deklaratuko dute bere eskumen maila, Konbentzio honek zuzentzen dituen gaiei dagokienez. Ondoren, bere eskumen mailan gertatutako edozein aldaketaren berri emango diote gordailuzainari.

2. Protokolo honen araberako Estatu Parte-hartzaileei egindako erreferentziak erakunde horiei euren ahalmenen mugen barruan ezarriko zaizkie.

3. Protokolo honen 13. artikuluaren 1. pasartean eta 15. artikuluaren 2. pasartean xedatutakoaren ondorioetarako ez da kontutan izango integraziorako eskualde erakunde batek gordailatutako instrumenturik. 

4. Integraziorako eskualde erakundeek, bere eskumeneko gaietan, Estatu Parte-hartzaileen bileran boto eskubidea erabiliko dute, boto kopurua Protokolo honetan Parte-hartzaileak diren Estatu kideen kopuru bera izango da. Erakunde hauek ez dute boto eskubidea erabiliko bere Estatu kideek egiten badute, eta alderantziz.

13. Artikulua
1. Konbentzioa indarrean sartzeari dagokionez, Protokolo hau indarrean sartuko da berreste edo atxikimendu 10. instrumentua gordailatu eta 30 egunera.

2. Behin bere ondorioetarako gordailatua izan ondoren Protokoloa berretsi, ofizialki baieztatu edo berari atxikitu den Estatu edo integraziorako eskualde erakunde bakoitzarentzat, Protokoloa indarrean sartuko da bere instrumentua gordailatu den data eta 30 egunera.

14. Artikulua
1. Ez dira Protokolo honen helburu eta xedeekin bateraezinak diren erreserbak baimenduko.

2. Erreserbak edozein momentutan atzera bota ahal izango dira.

15. Artikulua
1. Edozein Estatu Parte-hartzailek Protokolo honen zuzenketa bat aurkeztu ahal izango du eta Nazio Batuen Idazkari Nagusiari aurkeztu. Idazkari Nagusiak proposamena Estatu Parte hartzaileei komunikatuko die, eskatuz jakinarazi dezatela proposamena aztertu eta bozkatzeko Estatu Parte-hartzaileen Konferentzia batera deitzea nahi duten ala ez. Horren berri eman eta lau hilabeteko epearen barruan Estatu Parte-hartzaileen herena deialdiaren alde agertzen bada, Idazkari Nagusiak Konferentzia batera deituko du Nazio Batuen babespean. Konferentzian dauden eta botoa ematen duten Estatu Parte-hartzaileen bi hereneko gehiengoak onartutako zuzenketa guztiak Idazkari Nagusiak Nazio Batuen Batzar Nagusira eramango ditu bere onespenerako eta geroago Estatu Parte-hartzaileei aurkeztuko die hauek onar dezaten.
2. Artikulu honetako 1. pasartean xedatutakoaren arabera hartutako eta onartutako zuzenketa oro indarrean sartuko da gordailatutako instrumentuen kopurua zuzenketen onarpenaren egunean zeuden Estatu Parte-hartzaileen kopuruaren bi heren izan eta 30. egunera. Ondoren, zuzenketa Estatu ororentzat sartuko da indarrean Estatuak bere onarpen instrumentua gordailatu eta 30. egunera. Zuzenketak lotesleak izango dira esklusiboki onartu duten Estatu Parte-hartzaileentzat.

16. Artikulua
Estatu Parte-hartzaileek Protokolo hau salatu ahal izango dute, Nazio Batuen Idazkari Nagusiari idatziz jakinarazita. Salaketak ondorioa izango du, Idazkari Nagusiari jakinarazi eta urte bete beranduago.
17.  Artikulua
Protokolo honen testua modu irisgarrian hedatuko da.

18. Artikulua

Protokolo honen arabierazko, txinerazko, espainierazko, frantzesezko, ingelesezko eta errusierazko testuak berdin dira benetakoak. 

Honen testigantzarako azpian sinatuko duten guztiahaldunek, euren gobernuek behar bezala ahalmena emanda, Protokolo hau sinatu egiten dute.

Protokolo hau indarrean sartuko da, orokorrean eta Espainiarako 2008ko maiatzaren 3an, Protokoloaren 13. artikuluan (1) ezarritakoaren arabera.
Argitara ematen da orori ezagutarazteko.

Madrilen, 2008ko apirilaren 9an. --Atzerri eta Kooperazio ministerioaren Idazkari Tekniko Nagusiak: Francisco Fernández Fábregas

